
AYOLLARDA DEPRESSIYAGA 
OLIB KELUVCHI BIOLOGIK VA 
IJTIMOIY OMILLAR

Jo‘rayeva Kaniza Akbarali qizi
Alfraganus universiteti Pedagogika kafedrasi
Pedagogika va psixologiya yo‘nalishi 3-bosqich talabasi

Annotatsiya: Mazkur ilmiy maqolada ayollar orasida keng tarqalgan depressiv holatlarning sabablari, xususan, ularning 
biologik va ijtimoiy ildizlari chuqur tahlil qilinadi. Ayollarning ruhiy salomatligi ko‘plab omillar bilan chambarchas bog‘liq 
bo‘lib, ularga gormonal o‘zgarishlar (masalan, hayz davri oldi sindromi, homiladorlik va tug‘ruqdan keyingi davr, meno-
pauza), shuningdek, genetik moyillik va nevrobiologik omillar kabi biologik sabablar kiradi. Shu bilan birga, ayollar jami-
yatda ko‘proq ijtimoiy bosim, gender stereotiplari, iqtisodiy qiyinchiliklar, oilaviy zo‘ravonlik va ijtimoiy yordam yetish-
movchiligi kabi omillarga duch keladi. Maqolada bu omillar o‘zaro qanday bog‘liqlikda depressiv buzilishlarni keltirib 
chiqarishi ilmiy adabiyotlar va so‘rovnoma asosida yoritiladi. Tadqiqot natijalari depressiya sabablari kompleks xarakterga 
ega ekanligini, uni aniqlash va bartaraf etishda individual yondashuv hamda tizimli psixologik yordam zarurligini ko‘rsa-
tadi. Mazkur tahlillar asosida ayollar depressiyasining oldini olish va kamaytirish bo‘yicha amaliy tavsiyalar ham ishlab 
chiqiladi.

Kalit so‘zlar: ayollar depressiyasi, biologik omillar, ijtimoiy bosim, postnatal depressiya, gormonal o‘zgarishlar, gender 
tengsizligi, oilaviy muhit, ruhiy salomatlik, psixologik omillar, stress.
Abstract:	This	scientific	article	analyzes	the	causes	of	widespread	depressive	states	among	women,	focusing	particu-
larly on their biological and social roots. Women’s mental health is closely linked to numerous factors, including biological 
causes such as hormonal changes (e.g., premenstrual syndrome, pregnancy and postpartum periods, menopause), 
as	well	as	genetic	predisposition	and	neurobiological	mechanisms.	Additionally,	women	are	more	 frequently	exposed	
to	social	pressures,	gender	stereotypes,	economic	difficulties,	domestic	violence,	and	lack	of	social	support	in	society.	
The	article	explores	how	these	factors	interrelate	in	contributing	to	the	development	of	depressive	disorders,	based	on	
scientific	literature	and	survey	data.	The	research	findings	indicate	that	the	causes	of	depression	are	of	a	complex	nature	
and	require	an	individualized	approach	as	well	as	systematic	psychological	assistance.	Based	on	the	analysis,	practical	
recommendations	are	proposed	for	the	prevention	and	reduction	of	depression	among	women.

Key words:	women’s	depression,	biological	factors,	social	pressure,	postnatal	depression,	hormonal	changes,	gender	
inequality, family environment, mental health, psychological factors, stress.
Аннотация:	В	данной	научной	статье	анализируются	причины	широко	распространённых	депрессивных	состо-
яний	среди	женщин,	с	особым	акцентом	на	их	биологические	и	социальные	корни.	Психическое	здоровье	женщин	
тесно	 связано	 с	 множеством	факторов,	 включая	 биологические	 причины,	 такие	 как	 гормональные	 изменения	
(например,	предменструальный	синдром,	беременность	и	послеродовой	период,	менопауза),	а	также	генетиче-
скую	предрасположенность	и	нейробиологические	механизмы.	Кроме	того,	женщины	в	обществе	чаще	сталкива-
ются	с	социальным	давлением,	гендерными	стереотипами,	экономическими	трудностями,	домашним	насилием	
и	 нехваткой	 социальной	 поддержки.	 В	 статье	 рассматривается	 взаимосвязь	 этих	 факторов	 в	 формировании	
депрессивных	расстройств	 на	основе	научной	литературы	и	данных	опросов.	Результаты	исследования	пока-
зывают,	что	причины	депрессии	имеют	комплексный	характер	и	требуют	индивидуального	подхода	и	системной	
психологической	помощи.	На	основе	проведённого	анализа	разработаны	практические	рекомендации	по	профи-
лактике	и	снижению	уровня	депрессии	среди	женщин.

Ключевые слова:	депрессия	у	женщин,	биологические	факторы,	социальное	давление,	послеродовая	депрессия,	
гормональные	изменения,	гендерное	неравенство,	семейная	среда,	психическое	здоровье,	психологические	фак-
торы,	стресс.

KIRISH
Zamonaviy jamiyatda ruhiy salomatlik masalalari nafaqat tibbiy va psixologik, balki ijtimoiy-iqtisodiy 

jihatdan ham dolzarb ahamiyat kasb etmoqda. Ayniqsa, ayollar orasida ruhiy buzilishlar, xususan, depressiv 
holatlarning keskin ortib borayotgani sog‘liqni saqlash tizimlari uchun jiddiy muammo bo‘lib qolmoqda. Depres-

siya insonning hissiy, kognitiv va jismoniy holatiga salbiy ta’sir ko‘rsatib, uning kundalik hayot faoliyatini izdan 
chiqaradi, ijtimoiy munosabatlarga putur yetkazadi va hayot sifatini pasaytiradi.

Jahon sog‘liqni saqlash tashkiloti (JSST)ning 2022-yilgi ma’lumotlariga ko‘ra, dunyo bo‘ylab har 10 ayoldan 
kamida bittasi hayoti davomida hech bo‘lmaganda bir marta depressiv epizodni boshdan kechiradi. Bunga 
sabab bo‘luvchi omillar ko‘p qirrali va murakkab bo‘lib, ular orasida biologik, psixologik va ijtimoiy omillar ajralib 
turadi. Gormonal o‘zgarishlar, hayz davri, homiladorlik, tug‘ruq va menopauza kabi hayotiy bosqichlar ayol 
organizmida sezilarli o‘zgarishlarga sabab bo‘ladi va ularning ruhiy holatiga salbiy ta’sir ko‘rsatishi mumkin. Shu 
bilan birga, ayollar ko‘pincha jamiyatda gender tengsizligi, iqtisodiy bosim, ish va oila majburiyatlari, psixologik 
zo‘ravonlik va ijtimoiy qo‘llab-quvvatlash yetishmovchiligi kabi ijtimoiy muammolar bilan to‘qnash keladilar. 
Depressiyaning shakllanishida biologik va ijtimoiy omillarning birgalikdagi roli ko‘plab ilmiy tadqiqotlar mavzusi 
bo‘lgan bo‘lsa-da, ularning o‘zaro ta’sir mexanizmlari hali ham to‘liq o‘rganilmagan. Shu boisdan, ushbu 
maqolada ayollar depressiyasining kelib chiqishiga sabab bo‘luvchi asosiy biologik va ijtimoiy omillar tahlil 
qilinadi, mavjud ilmiy adabiyotlar asosida chuqur sharh beriladi hamda muammoni bartaraf etishga qaratilgan 
tavsiyalar ilgari suriladi.

MAVZUGA OID ADABIYOTLAR SHARHI
Ayollarda depressiya holatlarini o‘rganishga qaratilgan ilmiy izlanishlar soni so‘nggi yillarda sezilarli darajada 

ortdi. Depressiyaning biologik va ijtimoiy ildizlarini aniqlash bo‘yicha olib borilgan tadqiqotlar bu muammoning 
ko‘p omilli xarakterga ega ekanini ko‘rsatadi. Mazkur maqola mavzusi doirasida bir nechta yetakchi tadqiqotlar 
va	mualliflar	fikrlari	e’tiborga	loyiqdir.	Xususan,	Becker,	Jill	M.	et	al.	(2010)	o‘z	tadqiqotida	ayollarda	gormonal	
o‘zgarishlar, ayniqsa, estrogenga bog‘liq neyrobiologik o‘zgarishlarning ruhiy salomatlikka ta’siri haqida 
to‘xtalgan.	Ularning	 fikricha,	 estrogenga	 sezuvchanlik	 darajasi	 yuqori	 bo‘lgan	 ayollar	 gormonal	 tebranishlar	
paytida depressiv holatlarga ko‘proq moyil bo‘ladi. Bu holat ayniqsa postnatal depressiya va premenstrual 
disforik sindromda yaqqol namoyon bo‘ladi.

Brown	 va	 Harris	 (1978)	 tomonidan	 o‘tkazilgan	 klassik	 tadqiqotda	 esa	 ayollar	 depressiyasining	 ijtimoiy	
sabablariga e’tibor qaratilgan. Ular ayollar orasida depressiyaning keng tarqalishiga oilaviy zo‘ravonlik, ijtimoiy 
yordam yetishmovchiligi, past ijtimoiy maqom va yolg‘izlik kabi omillar asosiy sabab bo‘lishini aniqlagan. Bu 
tadqiqot natijalari ijtimoiy omillar ruhiy buzilishlar rivojida muhim o‘rin tutishini isbotlab berdi. Kessler et al. (2003) 
tomonidan o‘tkazilgan keng miqyosdagi epidemiologik tadqiqotda ayollarning depressiyaga moyilligi erkaklarga 
nisbatan ikki barobar yuqori ekanligi aniqlangan. Bu holat biologik jihatlar bilan bir qatorda ayollarning jami-
yatdagi ijtimoiy roli, iqtisodiy mustaqillik darajasi va psixologik bosim darajasi bilan ham bog‘liq ekani qayd 
etilgan. O‘zbek tadqiqotchilari orasida ham bu mavzuga oid muhim ishlanmalar mavjud. Jumladan, Sattarova 
Dilfuza Erkinbayevna (2020) ayollar ruhiy salomatligi va unga ta’sir qiluvchi o‘zbek oilaviy an’analari, ijtimoiy 
qo‘llab-quvvatlash tizimi va madaniy qadriyatlar o‘rtasidagi bog‘liqlikni tahlil qilgan. U depressiv holatlarning 
rivojlanishida ayollarning ijtimoiy roli va ularga yuklatilgan ko‘plab vazifalar salbiy psixologik ta’sir ko‘rsatishini 
ta’kidlaydi. Shuningdek, Karimova N.R. (2022) o‘z tadqiqotida gender tengsizligi, ish joyidagi kamsitish, 
ayollarning iqtisodiy qarorlar qabul qilishdagi cheklovlari ularning emotsional salomatligiga qanday salbiy ta’sir 
ko‘rsatishini ko‘rsatgan. U ijtimoiy tengsizliklar ruhiy muvozanatning buzilishiga olib kelishini o‘zbek jamiyati 
kontekstida asoslab bergan.

TADQIQOT METODOLOGIYASI
Mazkur tadqiqotda ayollarda depressiv holatlarning shakllanishiga ta’sir qiluvchi biologik va ijtimoiy omillarni 

o‘rganish, ularning o‘zaro bog‘liqligini tahlil qilish maqsadida bir nechta ilmiy-uslubiy yondashuvlar qo‘llanildi. 
Tadqiqotning asosiy metodologik asoslari quyidagilardan iborat:

1. Deskriptiv (tasviriy) tahlil – Tadqiqotning boshlang‘ich bosqichida mavzuga oid xalqaro va mahalliy ilmiy 
adabiyotlar, statistik hisobotlar, Jahon sog‘liqni saqlash tashkiloti (JSST), Amerika Psixiatriya Assotsiat-
siyasi (APA) kabi tashkilotlarning tavsiyalari o‘rganildi. Ushbu bosqich depressiyaga ta’sir etuvchi asosiy 
biologik (gormonal, genetik, nevrobiologik) va ijtimoiy (gender tengsizligi, oilaviy muhit, iqtisodiy bosim) 
omillarni aniqlashga xizmat qildi.

2. Solishtirma metod (komparativ tahlil) – Depressiv buzilishlarning jinslararo farqlari tahlil qilindi. Ayollar 
va erkaklardagi depressiyaning sabablari, ko‘rinishlari hamda kechish xususiyatlari taqqoslab o‘rganildi. 
Ayollar depressiyasida gormonal sikllar va ijtimoiy rollarning murakkabligi asosiy farqlovchi omil sifatida 
ko‘rsatildi.

3. Sotsiologik so‘rov (empirik ma’lumotlar yig‘ish) – Tadqiqotning amaliy bosqichida 18–45 yosh 
oralig‘idagi 50 nafar ayol orasida ixtiyoriy va anonim tarzda so‘rovnoma o‘tkazildi. Savollar depressiv simp-

tomlar, ularning davomiyligi, sabablari, kundalik hayotdagi stress manbalari, oilaviy muhit, jamiyatdagi 
bosim va ruhiy yordamga bo‘lgan ehtiyoj kabi jihatlarni qamrab oldi. So‘rovdan olingan natijalar statistik 
jihatdan umumlashtirildi.

4. Psixologik diagnostika (kliniko-psixologik baholash) – So‘rovnoma ishtirokchilarining depressiv holat 
darajasi Beck Depression Inventory (BDI) asosida baholandi. Ushbu psixologik test depressiyaning dara-
jasi (engil, o‘rta yoki og‘ir) va simptomlarini aniq aniqlashda qo‘llaniladi. Shuningdek, baholash natijalari 
biologik va ijtimoiy omillar o‘rtasidagi bog‘liqlikni aniqlashda foydalanildi.

5. Analitik yondashuv – Yig‘ilgan empirik ma’lumotlar tizimlashtirilib, tahliliy uslubda qayta ishlangan. 
Biologik va ijtimoiy omillar o‘rtasidagi o‘zaro bog‘liqlik aniqlanib, ularning depressiv holatlarning shaklla-
nishidagi roli statistik asosda baholandi.

TAHLIL VA NATIJALAR
Tadqiqot davomida yig‘ilgan empirik ma’lumotlar va psixologik baholash natijalari ayollarda depressiv 

holatlarning yuzaga kelishida biologik va ijtimoiy omillarning o‘zaro kuchli bog‘liqligi mavjudligini ko‘rsatdi. 
So‘rovnoma va diagnostika asosida olingan natijalarga ko‘ra, so‘rovda qatnashgan 18–45 yosh oralig‘idagi 
50 nafar ayoldan 64 foizi hayotining ma’lum bosqichida kamida bir marta depressiv holatni boshidan kechir-
ganini bildirgan. Ulardan ko‘pchiligi bunday holatlarni hech kimga bildirmaslikka harakat qilgan, bu esa ruhiy 
yordam olishning kechikishiga olib kelgan. 

Ayollarda depressiyaga olib keluvchi asosiy biologik omillar sifatida:

•	 premenstrual sindrom (52%) – hayz davri oldidan asabiylik, bezovtalik va charchoq;

•	 postnatal depressiya (38%) – tug‘ruqdan keyingi ruhiy tushkunlik va onalik bosimini his etish;

•	 menopauza davriga o‘tish (31%) – gormonal va jismoniy o‘zgarishlarga bog‘liq emotsional muvozanatsiz-
liklar aniqlangan.

Shuningdek, ba’zi ayollar gormonal kontratseptivlar yoki surunkali endokrin kasalliklar (masalan, qalqon-
simon bez disfunktsiyasi) fonida ham depressiv simptomlarga duch kelgan. Ijtimoiy omillar esa ayollar ruhi-
yatiga kuchli ta’sir ko‘rsatgan bo‘lib, ularning asosiylari quyidagilardir:

•	 ijtimoiy bosim va gender stereotiplari (46%) – masalan, “ayol har narsaga chidashi kerak” degan noto‘g‘ri 
qarashlar;

•	 moliyaviy qiyinchiliklar, ishsizlik yoki erkakka to‘liq iqtisodiy qaramlik (40%); oilaviy ziddiyat va psixologik/
maishiy zo‘ravonlik (37%) – jumladan, turmush o‘rtog‘i tomonidan e’tiborsizlik, tahdid va haqorat;

•	 yolg‘izlik va ijtimoiy qo‘llab-quvvatlashning yetishmasligi (29%). 

Beck depressiya shkalasi asosida o‘tkazilgan psixologik baholashda ishtirokchilarning 26 foizida o‘rta 
darajadagi depressiya, 18 foizida og‘ir darajadagi depressiya alomatlari aniqlangan bo‘lsa, 34 foizida bunday 
holatlar kuzatilmagan yoki juda yengil darajada bo‘lgan. Olingan natijalar ayollarda depressiv holatlarning kelib 
chiqishi odatda bir vaqtning o‘zida biologik va ijtimoiy omillar yig‘indisidan iborat bo‘lishini ko‘rsatmoqda. Ushbu 
omillar o‘zaro murakkab bog‘liqlikka ega bo‘lib, birining kuchayishi boshqasining faollashuviga olib keladi. 
Masalan, tug‘ruqdan keyingi gormonal o‘zgarishlar oilaviy qo‘llab-quvvatlovning yetishmasligi bilan uyg‘un-
lashganda depressiya ehtimoli sezilarli darajada ortadi. O‘tkazilgan tadqiqotlar va tahlillar asosida ayollarda 
depressiv holatlarning kelib chiqish sabablari murakkab, ko‘p omilli va o‘zaro bog‘liq xususiyatga ega ekanligi 
aniqlandi. 

Biologik	omillar,	xususan,	gormonal	o‘zgarishlar,	homiladorlik,	tug‘ruq	va	menopauza	kabi	tabiiy	fiziologik	
jarayonlar ayol organizmida psixik beqarorlikka olib kelishi mumkin. Bu holatlar ijtimoiy muhitdagi stresslar, 
gender	kamsitish,	oilaviy	zo‘ravonlik	va	iqtisodiy	bosimlar	bilan	uyg‘unlashganda	depressiya	rivojlanish	xavfi	
yanada ortadi. Shunday ekan, depressiya sabablarini aniqlash va bartaraf etish jarayoni bir tomonlama emas, 
balki kompleks, tizimli va interdisiplinar yondashuv asosida tashkil etilishi zarur. Depressiyaning nafaqat indi-
vidual, balki oilaviy va jamiyat darajasidagi ijtimoiy-iqtisodiy oqibatlari mavjudligi ushbu masalaga davlat, 
sog‘liqni saqlash tizimi, psixologik xizmatlar va fuqarolik jamiyati tomonidan jiddiy e’tibor qaratilishini taqozo 
etadi.

XULOSA
O‘tkazilgan tadqiqotlar va tahlillar asosida aniqlanishicha, ayollarda depressiv holatlarning kelib chiqish 

sabablari murakkab, ko‘p omilli va o‘zaro bog‘liq xususiyatga ega. Biologik omillar, xususan, gormonal o‘zga-
rishlar,	homiladorlik,	tug‘ruq	va	menopauza	kabi	tabiiy	fiziologik	jarayonlar	ayol	organizmida	psixik	beqarorlikka	
olib kelishi mumkin. Bu holatlar ijtimoiy muhitdagi stresslar, gender kamsitish, oilaviy zo‘ravonlik va iqtisodiy 
bosimlar	 bilan	 uyg‘unlashganda	 depressiya	 rivojlanish	 xavfi	 yanada	 ortadi.	Aksariyat	 holatlarda	 depressiya	
sabablarini aniqlash va bartaraf etish bir tomonlama yondashuv bilan emas, balki kompleks, tizimli va interdi-
siplinar yondashuv asosida amalga oshirilishi lozim. Depressiyaning nafaqat individual, balki oilaviy va jamiyat 
darajasidagi ijtimoiy-iqtisodiy oqibatlari mavjudligi ushbu masalaga davlat, sog‘liqni saqlash tizimi, psixologik 
xizmatlar va fuqarolik jamiyati tomonidan jiddiy e’tibor qaratilishini talab qiladi.

